
Y Portffolio Ewropeaidd ar gyfer Ieithoedd (Iau) 4

Mae gan y cofnod hwn, sydd yn ei hanfod yn arf ar gyfer hunanasesiad disgyblion, 
a hynny wedi’i lapio mewn iaith sy’n hawdd i ddisgyblion ei defnyddio, y fantais o 
allu cofnodi cyrhaeddiad mewn mwy nag un iaith (gan gynnwys iaith gymunedol) a 
gellid ei ddefnyddio hefyd i gefnogi addysgu Cymraeg. Penderfynodd llawer o ysgolion 
symleiddio’r Portffolio Ewropeaidd ar gyfer Ieithoedd (Iau) i weddu i anghenion eu 
disgyblion eu hunain, fel yn yr enghraifft isod.

Fy nghofnod iaith - hunanasesiad disgyblion

Ffordd debyg o ddangos yr hyn y gall disgyblion ei wneud yw defnyddio’r  gosodiadau 
“Gallaf...” o’r fframwaith anstatudol ar gyfer ITM yn CA2 (2008) sy’n ymdrin â lefelau 
1-3 mewn llafaredd, darllen ac ysgrifennu. Bydd y gosodiadau hyn yn gyfarwydd 
i athrawon ITM uwchradd gan eu bod yn fersiwn wedi’i symleiddio o’r lefelau 
cyrhaeddiad yng Nghyfnod Allweddol 3. Gallant roi arwydd defnyddiol o gyrhaeddiad 
ieithyddol disgyblion mewn ITM. Yn ystod y cyfnod y byddant yn astudio iaith bydd 
disgyblion cynradd yn cwblhau’r daflen gofnodi ac yn atodi enghreifftiau o waith ac 
unrhyw dystiolaeth arall o’u gwaith, gan gynnwys gwaith mewn ieithoedd eraill, gwaith 
trawsgwricwlaidd, prosiectau rhyngwladol ac yn y blaen. Mae hyn yn gadael i’r plentyn 
ddathlu ei g/chynnydd ei hun ac yn ogystal, mae’n darparu ciplun o’u cyrhaeddiad i’w 
basio ymlaen ar ddiwedd Cyfnod Allweddol 2.

Astudiaeth Achos 1: Fy mhasport iaith

Mae ysgol gynradd sy’n addysgu Sbaeneg i 
Flwyddyn 5 a 6 wedi llunio’i phasport iaith ei hun, 
yn seiliedig ar y Portffolio Ewropeaidd ar gyfer 
Ieithoedd (Iau). Mae disgyblion yn cofnodi beth 
maent yn ei wybod, eu hoff weithgareddau a’r hyn 
maent yn gallu ei wneud mewn llafaredd, darllen ac 
ysgrifennu. Maent yn adeiladu portffolio personol sy’n 
cynnwys enghreifftiau o’u gwaith yn Sbaeneg. Mae’r 
ysgol wedi gweld hefyd ei bod hi’n hawdd i’r math 
yma o wybodaeth gael ei hadrodd i rieni, yn ogystal â 
gwybodaeth am eu hyder, eu hannibyniaeth a’u hawydd i ddysgu ieithoedd. 

4 Cyhoeddwyd gan CILT Y Ganolfan Genedlaethol ar gyfer Ieithoedd - 2006 (ar gael yn Gymraeg a Saesneg o wefan CILT Cymru).

Dyma enghraifft arall y gellid ei haddasu’n hawdd yn ôl anghenion ysgolion / clystyrau 
unigol. Gallai plant dynnu llun wyneb hapus, cael y rhes wedi’i stampio er enghraifft 
â “Très bien / Molto bene” neu dderbyn seren aur. Mae hwn ynddo’i hun yn ffactor 
ysgogol ac mae’n hyrwyddo’r teimlad eu bod wedi cyflawni rhywbeth tra’n darparu 
amcan cyffredinol anfygythiol o’u cynnydd hyd yn hyn.

Mae’r gosodiadau “Gallaf…” yn y tablau isod yn dod o’r arweiniad a geir yn fframwaith 
anstatudol Cyfnod Allweddol 25 ar ddefnyddio’r disgrifiadau lefel yn CA2 ac maent yn 
fersiynau symlach o ddisgrifiadau lefel 1-3 y cwricwlwm cenedlaethol.

5 APADGOS - Cyfnod Allweddol 2: fframwaith anstatudol ar gyfer ieithoedd tramor modern - 2008

Fy Nghofnod Iaith

Enw: .……………………………………………………………….........………..............

Ysgol: ..………………………………………………………………......…………...........

Athro: ……………………………………………………………...........………...............

Astudiais …………………….........................  ym Mlwyddyn………………................

Llafaredd

• �Gallaf ddeall rhai o’r geiriau a brawddegau y mae fy athro / athrawes yn 
eu dweud. 

• �Gallaf gopïo geiriau a brawddegau y mae fy athro / athrawes yn eu 
dweud neu o dâp / CD. 

• Gallaf ddeall gwahanol gwestiynau, brawddegau a chyfarwyddiadau. 
• �Gallaf gyfarch pobl, dweud beth yw rhai pethau neu bobl ac ateb rhai 

cwestiynau. 
• �Gallaf ddeall negeseuon neu sgyrsiau byr pan fydd fy athro / athrawes yn 

eu darllen neu oddi ar dâp.

• Gallaf gynnal sgwrs fer gyda fy athro / athrawes neu fy mhartner.

• Gallaf ganu rhai caneuon neu adrodd rhai rhigymau ar gof.

Très
bien

Darllen ac Ysgrifennu

• Gallaf ddarllen rhai geiriau a’u cysylltu i’r llun cywir. 
• Gallaf ddarllen yn uchel rhai o’r geiriau rwyf yn eu gwybod. 
• Gallaf ddarllen rhai brawddegau byrion a deall beth meant yn ei feddwl. 
• �Gallaf ddarllen yn uchel rhai o’r geiriau, brawddegau a rhigymau rwyf yn 

eu gwybod. 
• Gallaf ysgrifennu’r geiriau rwyf wedi eu dysgu wrth ochr lluniau ohonynt. 
• �Gallaf ysgrifennu dwy neu dair brawddeg rydym wedi eu hymarfer gydag 

ychydig o help o’m llyfr, taflen waith neu’r cyfrifiadur. 

Lle nad yw athrawon uwchradd wedi chwarae rhan uniongyrchol mewn ymdrechion 
i gyflwyno ITM yn yr ysgol gynradd neu lle nad yw pob un o’r ysgolion cynradd sy’n 
bwydo’r ysgol uwchradd wedi addysgu ITM yng Nghyfnod Allweddol 2, gallai athrawon 
gwblhau crynodeb o gynnydd y dosbarth er mwyn rhoi syniad ynglŷn â’r gwaith mae 
dosbarth yn gyfan wedi’i gyflawni. Os mai dogfen gyfrinachol yw hon, gallai athrawon 
nodi enwau disgyblion y byddai angen cefnogaeth ychwanegol arnynt yn ogystal â’r 
rheini sydd wedi dod yn eu blaenau’n aruthrol yn yr ITM. Byddai hyn yn darparu 
trosolwg delfrydol i’w drosglwyddo i’r ysgolion uwchradd tua diwedd Blwyddyn 6. 
Fodd bynnag, ar gyfer clystyrau lle mae’r ysgol uwchradd wedi chwarae rhan mewn 
cyflwyno’r ITM, gellid casglu’r wybodaeth hon mewn cyfarfod clwstwr er mwyn ei rhoi 
i aelodau eraill yr adran ITM.

Mewn achosion lle mae disgyblion unigol neu grwpiau bach o ddisgyblion yn mynd i 
ysgolion cyfun gwahanol, mae’n amlwg y byddai’n fuddiol petai’r wybodaeth hon yn 
cael ei throsglwyddo hefyd.

Gallai ysgolion cynradd unigol sy’n darparu ITM yng Nghyfnod Allweddol 2 
ddefnyddio’r math yma o ffurflen hefyd er mwyn trosglwyddo gwybodaeth ddefnyddiol 
am brofiadau dysgu ITM eu disgyblion.

Gall adrannau ITM uwchradd wedyn weithredu yn ôl y wybodaeth hon a gwneud 
penderfyniadau cytbwys wrth gynllunio ar gyfer Cyfnod Allweddol 3.

Mae’r canlynol yn enghraifft y gellir ei haddasu yn ôl anghenion clystyrau unigol o 
ysgolion. Daw’r disgrifiadau lefel yn Nhabl 2 yn uniongyrchol o’r Rhaglen Astudio ar 
gyfer ITM yng Nghyfnod Allweddol 36.  

6 APADGOS - Rhaglen Astudio ITM Cyfnod Allweddol 3 - 2008



43

R
han 2   A

rfer D
a – A

rdal 2 – Sut y gellir trosglw
yddo gw

ybodaeth yn effeithiol?

Crynodeb o Gynnydd Dosbarth

Ysgol: ........................................................................................................................

Dosbarth: ..................................................................................................................

Iaith / Ieithoedd: .........................................................................................................

Amser yn astudio ITM: (e.e. Blynyddoedd 5 a 6, 40 munud yr wythnos)

Patrymau ac iaith a astudiwyd: (atodwch drosolwg o’ch cynllun gwaith os gwelwch 
yn dda)

Gwybodaeth ychwanegol: (nodwch lle bu cynnydd eithriadol / lle mae angen rhagor 
o gefnogaeth ar ddisgyblion)

Gall disgyblion...

Llafaredd

le
fe

l 1

• ddeall rhai geiriau cyfarwydd / rhai gosodiadau a chwestiynau;
• fod angen cymorth arnynt ar adegau;
• �ymateb gyda geiriau unigol / ymadroddion byr syml a dynwared 

ynganiad cywir gyda chryn lwyddiant;

mwyafrif… rhai…

le
fe

l 2

• ddeall gosodiadau a chwestiynau cyfarwydd ar ôl peth ailadrodd;
• roi ymatebion byr syml a bydd yr ystyr yn glir fel arfer. 
• Bydd eu hynganiad yn dangos ymwybyddiaeth o batrymau sain.

le
fe

l 3

• ddeall darnau byr, deialogau a mathau eraill syml o iaith gyfarwydd; 
• �ofyn ac ateb cwestiynau gan ddefnyddio geiriau ac ymadroddion 

cyfarwydd; 
• gyfnewid geiriau ar adegau i amrywio eu hiaith. 
• Bydd eu hynganiad yn gywir ar y cyfan.

Darllen

le
fe

l 1

• �ddeall, adnabod a darllen yn uchel geiriau unigol mewn cyd-destun 
cyfarwydd.

• Gall fod angen cymorth gweledol arnynt ar adegau.

le
fe

l 2

• ddeall ymadroddion cyfarwydd;
• �ddeall patrymau sain, llinynnau llythrennau cyffredin / symbolau a 

sillafau trwy ddarllen yn uchel eiriau ac ymadroddion cyfarwydd. 
• �Byddant yn dechrau defnyddio llyfrau a rhestri termau iddarganfod 

ystyr geiriau newydd.

le
fe

l 3

• �ddeall testunau syml, deialogau a ffynonellau eraill o iaith 
gyfarwydd. 

• �Byddant yn datblygu eu defnydd o eiriaduron a rhestri termau 
dwyieithog i chwilio am ystyr geiriau newydd.

Ysgrifennu

le
fe

l 1

• gopïo geiriau unigol neu symbolau yn gywir;
• �labelu eitemau a dethol geiriau penodol i gwblhau ymadroddion / 

brawddegau byrion.

le
fe

l 2

• gopïo ymadroddion syml yn gywir;
• ysgrifennu geiriau ac ymadroddion cyfarwydd. 
• �Bydd eu sillafu ar adegau yn cynnwys gwallau, ond bydd yn dangos 

ymwybyddiaeth o’r cysylltiadau rhwng sain a sillafu.

le
fe

l 3

• ysgrifennu brawddegau syml gyda chefnogaeth.
• Byddant yn dechrau cyfnewid geiriau i amrywio eu hiaith. 
• �Wrth ysgrifennu ar gof, bydd eu sillafu yn amlwg yn ddealladwy a 

byddant yn dangos ymwybyddiaeth o gonfensiynau atalnodi’r iaith 
darged.

Sut y gellir ei roi ar waith yng Nghyfnod 
Allweddol 3?
Gwnaeth ysgolion uwchradd a fu’n rhan o’r Prosiect Peilot CA2 newidiadau i gynnwys 
ac i gyflwyniad eu darpariaeth ITM yng Nghyfnod Allweddol 3 er mwyn cydnabod ac 
adeiladu ar gyrhaeddiad blaenorol. Roedd hyn yn cynnwys cynllunio ar gyfer anghenion 
disgyblion yn cyrraedd Blwyddyn 7 a chanddynt ychydig neu ddim profiad ITM blaenorol 
a hefyd ar gyfer disgyblion unigol neu grwpiau bach o ddisgyblion a oedd wedi dechrau 
cael gwersi ITM mor gynnar â Blwyddyn 3. Roedd hyn yn sicrhau bod pob disgybl yn 
dal i wneud cynnydd, yn cadw diddordeb ac felly’n frwdfrydig. Gwelir ambell enghraifft 
wych o arfer da ar DVD CILT Cymru, Sicrhau bod Ieithoedd yn Cyfrif: ennyn llwyddiant a 
chynyddu niferoedd sy’n astudio ITM drwy gynllun Cytundeb CILT Cymru7.

Er mwyn ymdopi’n fwy effeithiol â’r ystod profiad ITM yn y dosbarth a gwella dysgu’r 
disgyblion, hwyrach yr hoffai athrawon ystyried rhai o’r strategaethau canlynol a 
ddefnyddiwyd mewn ysgolion prosiect:

7 Copïau ar gael gan CILT Cymru.

Blwyddyn 7 yn gwneud cynnydd cyflym

•  �casglu gwybodaeth gan yr ysgolion cynradd cysylltiol a sicrhau bod pob aelod 
o staff sy’n ymwneud ag addysgu ITM ym Mlwyddyn 7 yn ymwybodol o 
unrhyw brofiad blaenorol ymhlith y disgyblion;

•  �defnyddio gwybodaeth gan yr ysgolion cynradd cysylltiol, adnabod unrhyw 
ddisgyblion sydd wedi gwneud cynnydd eithriadol a’r rheini y bydd angen 
cefnogaeth ychwanegol arnynt (e.e. trefnu enwau disgyblion yn ôl lliw o fewn 
eu grwpiau addysgu);

•  �addasu cynlluniau gwaith i gymryd i ystyriaeth y sgiliau iaith a’r iaith / 
ieithoedd tramor a addysgir yn yr ysgolion cynradd;

•  �darparu deunydd newydd a heriol ym Mlwyddyn 7 wrth adolygu a 
chadarnhau iaith a gwmpaswyd yn barod;

•  �dyfeisio ffyrdd o helpu disgyblion nad ydynt wedi cael eu cyflwyno i’r ITM;

•  �darparu cyfleoedd i ddefnyddio patrymau a ddysgwyd o’r blaen mewn cyd-
destunau newydd, ychwanegu lled, adeiladu ar ac ymestyn sgiliau a enillwyd;

•  cyflymu’r cynllun gwaith ym Mlwyddyn 7;

•  �dyrchafu disgyblion fel y gallant symud yn gyflymach a/neu yn gynt at 
arholiadau allanol;

•  cynnig ail / trydedd ITM yn CA3;

•  addasu dulliau ar gyfer asesu gwybodaeth a sgiliau.

l 3
? Yn ogystal, dywedodd athrawon uwchradd a fu’n rhan o’r prosiect fod methodoleg 

gynradd wedi ysbrydoli eu addysgu eu hunain a bod mabwysiadu dulliau tebyg wedi 
cefnogi pontio ac wedi gwella mwynhad a hyder disgyblion yng Nghyfnod Allweddol 3.

Cafodd y mathau o weithgareddau roedd y disgyblion wedi’u mwynhau ac wedi dod 
yn gyfarwydd â hwy yng Nghyfnod Allweddol 2 eu hintegreiddio, felly, i gynlluniau 
gwaith yng Nghyfnod Allweddol 3.

Hwyrach yr hoffai adrannau ITM uwchradd gynnwys y gweithgareddau canlynol, a 
amlinellwyd hefyd fel arfer da yn “Croesi Pontydd”8, yn eu cynlluniau gwaith ar gyfer 
Cyfnod Allweddol 3:

8 ACCAC - Croesi Pontydd. Defnyddio ieithoedd i gefnogi’r trawsnewid o Gyfnod Allweddol 2 i Gyfnod Allweddol 3 - 2005 

•  �gemau a all gefnogi dysgu iaith newydd ac er mwyn cyflwyno patrymau 
gramadegol newydd (e.e. paru a gemau cofio);

•  �caneuon, rhigymau a siantiau er mwyn ymarfer iaith newydd ac a all helpu 
cadw ynganu da;

•  �datrys problemau a gweithgareddau ditectif iaith (e.e. caniatáu amser i’r 
disgyblion weithio allan ystyr unrhyw iaith newydd neu i sylwi ar reolau a 
phatrymau gramadegol drostynt eu hunain mewn parau neu grwpiau a’u 
cyflwyno i weddill y dosbarth);

•  �ysgrifennu tasgau sy’n gofyn bod disgyblion yn defnyddio’u dychymyg ac sy’n 
rhoi cyfle iddynt fod yn greadigol (e.e. ysgrifennu eu caneuon, raps, sgriptiau, 
dyddiaduron, cartwnau eu hunain ayb);

•  �heriau a chystadlaethau iaith (e.e. cymryd rhan yng nghystadleuthau CILT 
Cymru, fel “Dewch i Adnabod eich Cynorthwy-ydd Ieithoedd Tramor”);

•  �prosiectau bychain sy’n ymgysylltu â meysydd eraill y cwricwlwm gan 
ddefnyddio recordiadau fideo a sain yn ogystal ag ysgrifennu;

•  �darllen testunau sydd o wir ddiddordeb i’r disgyblion ac sy’n cynnwys tasgau 
yn seiliedig arnynt sy’n datblygu annibyniaeth;

•  �defnyddio TGCh ar gyfer ymchwil a chyflwyno gwaith (e.e. cynhyrchu 
cyflwyniad PowerPoint yn rhoi gwybodaeth am rywbeth o ddiddordeb 
personol iddynt, fel band neu chwaraeon. Defnyddio meddalwedd recordio 
sain a fideo i recordio deialogau a chyflwyniadau);

•  �cyfathrebu i ddibenion go iawn (e.e. â disgyblion mewn gwledydd eraill fel 
rhan o brosiectau Comenius neu eTwinning);

•  �cyfleoedd ar gyfer asesiad anffurfiol gan yr athro (e.e. gallai asesiad siarad 
ym Mlwyddyn 7 fod ar ffurf plant yn pasio tegan anwes o’r naill i’r llall mewn 
cylch neu grŵp a phob un yn gorfod dweud 3 neu 4 brawddeg amdanynt hwy 
eu hunain);

•  �cyfleoedd ar gyfer hunanasesiad gan y disgybl ac asesiad gan gyd-ddisgyblion 
(e.e. addasu gosodiadau “Gallaf...” i’w defnyddio yng Nghyfnod Allweddol 3 
neu ymweld o’r newydd â’r Portffolio Ewropeaidd ar gyfer Ieithoedd (Iau)).

Sut y gall adrannau ITM uwchradd 
ddarparu ar gyfer lefelau amrywiol  
o gysylltiad ag ITM?
Yn ystod cynllunio yng Nghyfnod Allweddol 3, dylid rhoi ystyriaeth i gwrdd ag anghenion 
unrhyw ddisgyblion sy’n cyrraedd Blwyddyn 7 a chanddynt brofiad / heb brofiad ITM 
blaenorol. Hanfod cynllunio effeithiol yw bod yn ymwybodol o alluoedd amrywiol a’r 
cysylltiad blaenorol mae disgyblion wedi’i gael o fewn grwpiau addysgu newydd.

Ym mhrofiad ysgolion peilot, mewn gwirionedd, cafodd disgyblion unigol â dim ond 
ychydig neu ddim cysylltiad o gwbl eu cario yn eu blaenau gan gyflymdra’r gwersi a 
llwyddwyd i ddal i fyny’n gymharol fuan.

Aeth ysgolion peilot i’r afael â hyn mewn sawl ffordd, gan gynnwys:

•  �defnyddio cynlluniau “cyfeillio” mewn dosbarthiadau cymysg, gyda’r disgyblion 
hynny a chanddynt brofiad ITM yn eistedd wrth ochr disgyblion heb brofiad yn 
ystod gweithgareddau grŵp / pâr penodol fel y gallant eu cefnogi;

•  �defnyddio disgyblion a chanddynt brofiad ITM i addysgu rhai elfennau 
ieithyddol i weddill y dosbarth;

•  �cynnig tasgau gwahaniaethol ar draws y sgiliau (e.e. wrth ailddefnyddio 
geiriau roedd disgyblion eisoes wedi’u dysgu, ychwanegu dau air anghyffredin 
newydd a gofyn i’r rhai mwy galluog eu dysgu neu ddefnyddio disgyblion â 
phrofiad blaenorol i ddefnyddio deunyddiau cyfeiriol i ddod o hyd i eiriau 
eraill yn cynnwys yr un sain);

•  �annog disgyblion a chanddynt fwy o brofiad i gynnwys iaith ychwanegol ac i 
ehangu eu hatebion (e.e. yn lle ateb â “ça va” yn unig, dweud sut roeddynt yn 
teimlo hefyd);

•  �gofyn cwestiynau mwy penagored a llunio cwestiynau i gyd-fynd â gallu 
disgyblion unigol;

•  �datblygu sgiliau meddwl nad oedd yn gofyn profiad blaenorol (e.e. mewn 
ymarfer gwrando, annog disgyblion i ragweld yr hyn a oedd yn dod nesaf neu 
drafod sut roedd disgyblion yn dyfalu ystyr gair / ymadrodd newydd);

•  �annog disgyblion a chanddynt lefelau amrywiol o brofiad i ddefnyddio 
deunyddiau ategol i raddau mwy neu i raddau llai;

•  �sicrhau bod canmoliaeth yn cael ei rhoi’n deg ac yn aml i bob dysgwr;

•  �defnyddio’r cynorthwy-ydd iaith dramor i gefnogi neu herio unigolion neu 
grwpiau o ddisgyblion;

•  �creu banc deunyddiau megis matiau iaith, llyfrynnau adolygu a rhestrau o 
wefannau defnyddiol i gefnogi disgyblion yn y dosbarth yn ogystal ag yn y 
cartref;

•  cynnal gweithgareddau allgyrsiol fel clybiau iaith;

•  setio yn yr ITM ar adeg briodol yn ystod Blwyddyn 7.

? Astudiaeth achos: Gwersi iaith dwys

Mae’r ysgol uwchradd hon yn derbyn tua 75% o’i disgyblion ym Mlwyddyn 
7 gan y 6 phrif ysgol gynradd sy’n ei bwydo. Mae athrawon o’r adran ITM 
uwchradd yn rhoi gwersi Ffrangeg wythnosol i Flwyddyn 6 yn yr ysgolion hyn. 
Fodd bynnag, daw 25% o ddisgyblion Blwyddyn 7 o wyth ysgol gynradd arall 
yn y sir ac yn yr AALl cyfagos. 

Er mwyn cyflwyno rhywfaint o Ffrangeg i’r disgyblion hyn cyn iddynt gyrraedd 
Blwyddyn 7, mae’r adran ITM uwchradd yn trefnu 3 diwrnod o wersi dwys ar eu 
cyfer yn ystod tymor yr haf yn yr ysgol uwchradd. Mae’r gweithgaredd ITM hwn 
yn cyd-daro â threfniadau sy’n bodoli’n barod i Flwyddyn 6 ymweld â’r ysgol 
uwchradd fel rhan o’u strategaeth bontio. Mae hyn yn rhoi cyfle i’r plant ddod i 
adnabod eu hathrawon ac i wneud ffrindiau newydd ac mae’n sicrhau bod pob 
disgybl sy’n ymuno â Blwyddyn 7 wedi cael peth profiad o ddysgu Ffrangeg. 
Mae hefyd yn helpu i ennyn diddordeb a brwdfrydedd dros ddysgu ieithoedd 
tramor ymhlith y disgyblion hynny cyn iddynt gyrraedd yr ysgol uwchradd ym 
mis Medi.

Disgyblion Blwyddyn 6 yn gwneud 
llyfrynnau i fynd gyda nhw i Flwyddyn 7

Gwella trefniadau pontio’r ysgol gyfan 
trwy weithgareddau ITM
Mae’r rhan fwyaf o ysgolion uwchradd eisoes yn gwahodd disgyblion Blwyddyn 6 i’r 
ysgol uwchradd yn ystod tymor yr haf er mwyn i’w darpar ddisgyblion ymgyfarwyddo 
â’u hamgylchedd newydd a chyfarfod eu hathrawon. Hawdd iawn, felly, fyddai 
cynnwys gweithgareddau ITM yn ystod y diwrnodau pontio hyn.

Gwelodd ysgolion peilot fod cynnwys gweithgareddau ITM fel rhan o’u hymweliadau 
pontio yn brofiad hynod boblogaidd a difyr i bawb dan sylw. 

Gallai’r gweithgareddau ITM canlynol wella’n fawr unrhyw drefniadau pontio cynradd / 
uwchradd:

• Brecwast Ffrengig
Mae disgyblion cynradd yn astudio bwyd 
a diod, yn llunio bwydlenni a rhestrau 
prisiau yn TGCh ac yn ymarfer deialogau 
i baratoi ar gyfer y digwyddiad. Caiff 
brecwast Ffrengig nodweddiadol ei 
baratoi i bob disgybl Blwyddyn 6 
yn yr ysgol uwchradd ar y diwrnod, 
gydag ystafelloedd a byrddau wedi’u 
haddurno’n goch, gwyn a glas. Gyda 
help disgyblion hŷn, mae Blwyddyn 6 
yn chwarae rôl gweinydd neu gwsmer 
gan sgwrsio yn yr iaith dramor. Fel 
gweithgaredd “dod i’ch ‘nabod”, mae 
disgyblion yn cyfweld â phedwar ffrind 
newydd gan geisio dysgu tri darn o wybodaeth amdanynt.

• Maes Awyr Rhyngwladol
Mae pob disgybl o fewn y clwstwr wedi 
bod yn astudio disgrifiadau personol ac 
wedi gwneud eu pasportiau eu hunain 
gan ddod â nhw i’r digwyddiad. Ad-
drefnir rhan o neuadd yr ysgol i edrych 
yn debyg i’r tu mewn i awyren gyda 
rhesi o gadeiriau ac arwyddion sy’n 
gysylltiedig â maes awyr rhyngwladol. 
Mae grwpiau o ddisgyblion yn mynd 
ar yr awyren, ac yna, dyma’r athrawon 
uwchradd yn mynd ati i efelychu’r hyn 
sy’n digwydd ar fwrdd awyren yn yr iaith 
darged. Ar ôl cyrraedd, dyma’r plant yn 
mynd trwy’r ardal reoli pasportiau, lle 
maent yn ymarfer rhoi gwybodaeth bersonol cyn i’w pasport gael ei stampio. Rhennir 
disgyblion yn grwpiau ac ânt o ddosbarth i ddosbarth sy’n cynrychioli gwlad wahanol 
lle siaredir yr iaith darged. Ym mhob “gwlad”, mae’r disgyblion yn profi amryw 
weithgareddau a allai gynnwys gemau a dawnsio traddodiadol, blasu bwyd, cwis a 
chelf a chrefft.

M • Gwibdaith o weithgareddau
Mae grwpiau o ddisgyblion yn ymweld â 
gwahanol ddosbarthiadau ac ardaloedd 
yn yr ysgol i gymryd rhan mewn 
amryw weithgareddau, gan gynnwys 
gweithgareddau trawsgwricwlaidd ac 
iddynt elfen o’r iaith darged. Gallai’r 
gweithgareddau hyn gynnwys: gemau 
parasiwt a dawns yn Ymarfer Corff (e.e. 
Salsa), creu campwaith celf (e.e. ail-
greu llun gan arlunydd enwog o’r wlad 
dramor), cyfansoddi caneuon neu raps 
syml yn yr iaith darged (Cerddoriaeth), gwneud defnydd o’r ystafell TGCh i wneud 
posteri neu i ddod o hyd i wybodaeth ar y rhyngrwyd, coginio bwydydd traddodiadol 
(Technoleg Bwyd) ayb. 

• Gwaith i’w arddangos
Mae pob disgybl yn gwneud poster yn sôn amdano / amdani ei hun neu am berson 
enwog mae’n ei edmygu yn yr iaith darged. Wedyn caiff eu gwaith ei arddangos yn yr 
adran ITM yn barod ar eu cyfer ym mis Medi.   

• Helfa drysor
Mae myfyrwyr hŷn yn cefnogi disgyblion Blwyddyn 6 wrth iddynt gymryd rhan mewn 
helfa drysor yn yr iaith darged i’w helpu i ymgyfarwyddo â daearyddiaeth yr ysgol 
newydd. Ceir grwpiau o 4 neu 5 disgybl o’r gwahanol ysgolion cynradd. Rhoddir 
“trysor” yn wobr ar ddiwedd yr helfa.

• Cymru a’r byd
Caiff disgyblion gyfle i brofi nifer o ieithoedd / diwylliannau gyda’r bwriad o godi 
ymwybyddiaeth a diddordeb mewn ieithoedd ac amrywiaeth. Gallai’r sesiynau hyn 
gael eu cynnal gan rieni, myfyrwyr iaith dramor a chysylltiadau lleol eraill gyda 
staff yr ysgol yn eu cefnogi. Gallai gweithgareddau gynnwys trafod tebygrwydd a 
gwahaniaethau a chyfleoedd i’r plant ofyn cwestiynau. Mae realia, arteffactau, lluniau, 
gwisg a cherddoriaeth draddodiadol bob amser o ddiddordeb mawr i ddisgyblion. 

• Gwefan clwstwr
Mae clystyrau o ysgolion yn ychwanegu adran am eu gweithgareddau ITM at wefan eu 
hysgol eu hunain sydd wedyn yn cysylltu â thudalennau pontio ITM yr ysgol uwchradd 
ac fel arall. Gallai’r tudalennau hyn gynnwys enghreifftiau o waith disgyblion, 
newyddion a gweithgareddau sy’n cael eu diweddaru drwy gydol y flwyddyn.

• Perfformiad clwstwr
Mae plant Blwyddyn 6 o bob ysgol gynradd yn paratoi cyflwyniad byr i’w berfformio yn 
yr ysgol uwchradd. Gallai hyn fod ar ffurf sgets, cân neu chwarae rôl yn yr iaith darged. 
Mae hwn yn gyfle i wahodd rhieni, llywodraethwyr a chynrychiolwyr lleol ar ran yr 
AALl i ddathlu’r hyn a gyflawnwyd.

• Ymweliad grŵp theatr
Mae grwpiau o ddisgyblion Blwyddyn 6 yn ymgasglu 
i wylio ac i gymryd rhan mewn gweithgareddau a 
sgetsys a berfformir gan grŵp theatr sy’n ymweld. 
Mae llawer o grwpiau theatr o’r fath yn darparu’r 
cynnwys ieithyddol i ysgolion ymlaen llaw, a hynny 
ar ffurf llyfryn, gan alluogi’r disgyblion i ddod yn 
gyfarwydd ag ef cyn y perfformiad.

• Teithiau dramor
Mae staff yn trefnu ymweliad byr â’r wlad lle 
siaredir yr iaith dramor sy’n cael ei hastudio. Mae’r 
ymweliad yn agored i bob disgybl Blwyddyn 6 o 
fewn y clwstwr. Tra yno, mae’r plant yn mynd ar 
ymweliadau a drefnwyd ymlaen llaw â llefydd o 
ddiddordeb ac maent yn cwblhau amryw dasgau 
syml a luniwyd i’w hannog i ymarfer eu sgiliau iaith 
(e.e. prynu hufen iâ ac ysgrifennu cerdyn post adref).

Astudiaeth achos: Ymwybyddiaeth o iaith gan 
ddefnyddio Drama

Blwyddyn 6 / 7 – prosiect bychan: Mae Ieithoedd yn Agor Drysau
(ITM, Cymraeg, Saesneg, Drama ac ABCh) 

Ffocws y prosiect yma oedd codi 
ymwybyddiaeth ymhlith disgyblion CA2 a CA3 
ynglŷn â sut mae “Ieithoedd yn Agor Drysau” 
iddynt.

Gofynnwyd i ddisgyblion ym Mlwyddyn 7 
lunio cynhyrchiad drama byr a fyddai’n cyfleu’r 
neges hon. Roedd gofyn iddynt ysgrifennu 
sgript a pherfformio’r ddrama i ddisgyblion 
Blwyddyn 6 yn ystod taith fawreddog o 
gwmpas pob un o’r ysgolion cynradd a oedd yn bwydo’r ysgol uwchradd. 

Roedd y gwaith dan sylw’n rhychwantu nifer o adrannau a sawl rhan o’r 
cwricwlwm, gan gynnwys Drama ac ABCh. Rhoddodd adrannau’r Gymraeg, 
Saesneg ac ITM sylw arbennig i’r tebygrwydd a’r gwahaniaethau rhwng yr 
ieithoedd yn ystod gwersi.

Perfformiwyd y cynhyrchiad gerbron pob un o’r ysgolion cynradd yn y dalgylch yn 
ystod tymor yr haf a chynhyrchwyd fideo rhagarweiniol gan grŵp o fechgyn ym 
Mlwyddyn 7, yn trafod pwysigrwydd ieithoedd a’u barn ynglŷn â dysgu ieithoedd. 
Cafodd y disgyblion lawer o fwynhad a chafodd y neges ei chyfleu heb os nac 
onibai fod dysgu ieithoedd nid yn unig yn hwyl ond gallant agor drysau i chi hefyd.

Crynodeb a chasgliad (Ardal 2)
Daeth y gwerthusiad annibynnol o Gynllun Peilot ITM Cyfnod Allweddol 2 i’r casgliad 
bod cyflwyno ITM yng Nghyfnod Allweddol 2 nid yn unig yn rhoi mantais i ddisgyblion 
wrth iddynt astudio iaith dramor fodern ond ei bod hefyd yn cryfhau brwdfrydedd a 
chymhelliad disgyblion dros ddysgu iaith dramor yn yr ysgol uwchradd. Ystyriwyd bod 
elwa ar y dechrau cynnar wrth i ddisgyblion gyrraedd Blwyddyn 7 yn allweddol er 
mwyn cadw’r fantais ddysgu a enillwyd gan y disgyblion hynny. Roedd gweithio mewn 
partneriaeth â chydweithwyr cynradd, rhannu arbenigedd, methodoleg a gwybodaeth 
am gynnydd disgyblion, yn golygu bod athrawon ITM uwchradd mewn sefyllfa dda i 
gynllunio ar gyfer anghenion y disgyblion hynny ac i sicrhau eu bod yn parhau i ddod 
yn eu blaenau.

Yn ystod cyfarfodydd cynllunio’r clwstwr, bydd athrawon eisiau:

Trwy adeiladu ar ddysgu 
blaenorol mewn ffordd 
gefnogol ac ysgogol, gall 
athrawon sicrhau parhad 
a chynnydd ieithyddol i 
blant sydd eisoes wedi 
ennill sgiliau dysgu iaith 
yn eu hysgolion cynradd, 
tra’n cynnwys disgyblion a 
chanddynt ychydig neu ddim 
gwybodaeth flaenorol o’r 
iaith dramor. Beth bynnag 
eich sefyllfa, fe welwch y 
bydd o les i bawb rannu 
arfer da, i weithio ar y cyd ar gyfer gweithgareddau diwrnod pontio ac ar gyfer dathlu 
cyrhaeddiad. Bydd hefyd yn fuddiol dod at eich gilydd i baru wynebau gydag enwau a 
thrwy hynny sicrhau bod llwybr pob disgybl sy’n astudio ieithoedd yn un rhwydd, fel y 
byddwch chi a hwythau’n mwynhau eu profiad iaith.

Ystyried

•  �y math o wybodaeth am unrhyw addysgu a dysgu ITM blaenorol a allai fod yn 
ddefnyddiol i hysbysu cynllunio yn yr adran ITM uwchradd yn y dyfodol; 
(gweler Rhan 2: t. 36-37)

•  �sut y caiff y wybodaeth ei throsglwyddo o’r ysgol(ion) cynradd i’r ysgol(ion) 
uwchradd; (gweler Rhan 2: t. 38-44)

•  �sut y gall cydweithwyr uwchradd adeiladu ar y dechrau cynnar a sicrhau 
didorredd mewn dysgu ITM ar draws y cyfnodau allweddol; 
(gweler Rhan 2: t. 45-46)

•  �sut y gall athrawon gefnogi unigolion neu grwpiau o ddisgyblion sy’n ymuno 
â Blwyddyn 7 a chanddynt lefelau amrywiol o gysylltiad blaenorol ag ITM; 
(gweler Rhan 2: t. 47-48)

•  �trefnu gweithgareddau ITM er mwyn gwella trefniadau pontio i’r ysgol gyfan. 
(gweler Rhan 2: t. 49-51)



 

 

Cafodd yr adran hon ei chreu er mwyn 
ichi fedru storio’ch nodiadau a’ch 
cofnodion eich hun. 

Diweddariadau a Nodiadau




